
IV. OPOSICIONS E CONCURSOS

VICEPRESIDENCIA E CONSELLERIA DE PRESIDENCIA, ADMINISTRACIONS
PUBLICAS E XUSTIZA

ORDE do 29 de setembro de 2014 pola que se establece o procedemento de
seleccion e nomeamento de persoal interino do corpo de médicos forenses e se
convoca a correspondente bolsa.

A Lei organica do poder xudicial 6/1985, do 1 de xullo, prevé no seu artigo 472.2 que por
razéns de urxencia ou necesidade se poderan nomear funcionarios interinos que desen-
volveran as funcions propias dos corpos de funcionarios ao servizo da Administracién de
xustiza, en tanto non sexa posible o seu desempefio por funcionarios de carreira ou per-
manezan as razéns que motivaron o seu nomeamento.

O artigo 489.1 da dita lei organica determina que o Ministerio de Xustiza ou, se for o
caso, os organos competentes das comunidades autonomas que recibisen os traspasos
de medios persoais para o funcionamento da Administracion de xustiza seran competentes
para o nomeamento de interinos, de acordo cos criterios obxectivos que se fixen na orde
ministerial ou, se for o caso, na disposicion da comunidade auténoma que recibise os tras-
pasos de medios persoais para o funcionamento da Administracion de xustiza.

En virtude do establecido no artigo 20.1 do Estatuto de autonomia de Galicia e da trans-
ferencia de funcions a Comunidade Autonoma de Galicia en materia de medios persoais ao
servizo da Administracién de xustiza, realizada a través do Real decreto 2397/1996, do 22
de novembro, e asumida pola Xunta de Galicia a través do Decreto 438/1996, os funciona-
rios dos corpos de médicos forenses e dos corpos de xestion procesual e administrativa, de
tramitacion procesual e administrativa e mais de auxilio xudicial dependen organicamente
da comunidade auténoma. Esta dependencia instruméntase a través da Vicepresidencia
e Conselleria de Presidencia, Administracions Publicas e Xustiza, & cal corresponden as
competencias nesta materia, de conformidade co Decreto 72/2013, do 25 de abril, polo que
se establece a sua estrutura organica.

Por outra parte, o Decreto 119/2005, do 6 de maio, de creacién do Instituto de Medici-
na Legal de Galicia (Imelga), establece, respecto do corpo de médicos forenses, que as
subdireccions territoriais do dito instituto son os centros de traballo e de destino en que os
funcionarios pertencentes ao dito corpo prestaran os seus servizos.

Neste marco legal corresponde, por tanto, a Vicepresidencia e Conselleria de Presi-
dencia, Administracions Publicas e Xustiza regular con criterios obxectivos a seleccion e o
nomeamento de funcionarios interinos médicos forenses para prestaren os seus servizos
no Imelga, asi como a sua toma de posesion e o seu cesamento.

Polo anteriormente exposto, tras a negociacion coas organizacions sindicais con repre-
sentacién na Mesa Sectorial de Negociacion do Persoal ao Servizo da Administracién de
Xustiza en Galicia,

DISPONO:

CAPITULO |
Disposicions xerais

Artigo 1. Obxecto e ambito de aplicacion

A presente orde ten por obxecto a regulacion do sistema de seleccidén do persoal fun-
cionario interino do corpo de médicos forenses que prestara servizos no Imelga e mais do
réxime aplicable ao seu nomeamento e cesamento, asi como a convocatoria da correspon-

dente bolsa de interinos.

Artigo 2. Procedemento de seleccion de funcionarios interinos e réxime xuridico apli-

cable

1. Co obxecto de dispofier dunha relacién de persoas que desexen traballar no Imelga,
mediante a publicacidon desta orde constituirase unha bolsa de seleccion de persoal interi-
no para a cobertura temporal das prazas do corpo de médicos forenses.

A dita bolsa tera ambito autondmico e os candidatos deberan optar por unha zona de
preferencia. A bolsa estara integrada polos candidatos seleccionados, ordenados nunha
lista en funcién da puntuaciéon que obtivesen de conformidade co previsto no artigo 3 desta
orde, na cal figurara, asi mesmo, a zona de preferencia indicada na sua solicitude.

2. De se esgotar a bolsa indicada no numero anterior, e sempre que as necesidades do

servizo o xustifiquen, procederase a cobertura dos postos de traballo solicitados recorren-
do as listaxes do servizo publico de emprego da comunidade auténoma.

XN XUNTA
+ +
+X+ DE GALICIA ISSN1130-9229  Deposito legal C.494-1998  http://www.xunta.es/diario-oficial-galicia




@
X
©
c
<
©
I
S,
R
c
o
5
<
(%]
I
@
0'>
[]
X
2
©
©
N
o
©
0
©
c
s
3
&
O]
o]
Q
L
>
O

DOG Diario Oficial de Galicia

+ + +
+ + +

DOG NUum. 193 Xoves, 9 de outubro de 2014 Pax. 43766

3. Aos funcionarios interinos seralles de aplicacion o réxime de dereitos dos funcionarios
de carreira na medida en que sexa adecuado a natureza da sua condicion, e quedan inte-
grados, para efectos de seguridade social, no réxime xeral da Seguridade Social.

4. Os integrantes da bolsa que tefian a condicion de discapacitados deberan acreditar
a compatibilidade funcional co desempefo de tarefas que corresponden ao corpo de mé-
dicos forenses como condicién indispensable para poderen ser nomeados como funciona-

rios interinos.

CAPITULO Il
Convocatoria e bases da bolsa

Artigo 3. Convocatoria da bolsa de interinos

Coa publicacién da presente orde procédese a convocatoria da bolsa de seleccién de
persoal interino do corpo de médicos forenses, de acordo coas seguintes bases:

Primeira. Requisitos xerais para a integracion na bolsa de seleccion de persoal interi-
no do corpo de médicos forenses

1. Os aspirantes a formar parte da bolsa de seleccion de persoal interino do corpo de
médicos forenses deberan reunir na data de finalizacion do prazo de presentacion de soli-
citudes, de acordo coa convocatoria, os seguintes requisitos:

a) Ter a nacionalidade espafola, un minimo de 16 anos de idade e non ter a idade de

xubilacion forzosa.

b) Estar en posesién, ou estar en condicidons de o obter para a data de finalizacién do

prazo de presentacion de instancias, do titulo de licenciado en medicina ou equivalente.
¢) Non ter sido condenado por delito doloso a penas privativas de liberdade maiores de
tres anos, a non ser que se obtivese a cancelacion de antecedentes penais ou a rehabili-

tacion.

d) Non estar inhabilitado para o exercicio das funcions publicas, salvo que fose debida-

mente rehabilitado.

e) Non ser separado mediante procedemento disciplinario do servizo dunha Administra-

cion publica, bardante de que fose debidamente rehabilitado.

f) Non estar incurso en causa de incompatibilidade para o exercicio da funcién publica

na Administracion de xustiza.
g) Posuir a capacidade funcional para o desempefio das tarefas propias do corpo.

h) Non ser cesado como persoal interino por falta de capacidade ou rendemento nos

ultimos tres anos.

Os requisitos exixidos para formar parte da bolsa de interinos seran exixibles, asi mes-

mo, desde o nomeamento, e ata o cesamento, como funcionario interino.

2. Para formar parte da bolsa de seleccion de persoal interino debera reunirse, ademais,
algun dos seguintes requisitos:

a) Ter superado algun dos exercicios dos dous ultimos procesos selectivos para ingreso
no corpo de médicos forenses.

b) Ter prestado servizos durante un periodo minimo de seis meses no corpo de médicos

forenses.

c¢) Ter participado en cursos de formacion con imparticion de materias relacionadas coa

actividade médico-forense nos ultimos tres anos.

Segunda. Solicitudes de participacion

1. As solicitudes para participar nesta convocatoria deberan presentarse no prazo de
quince (15) dias habiles contados desde o dia seguinte ao da publicacion desta orde no
Diario Oficial de Galicia.

2. Os candidatos deberan empregar necesariamente o formulario de solicitude posto ao

seu dispor na Oficina Virtual do Persoal da Administracion de Xustiza (OPAX), no enderezo
https://www.xunta.es:444/sxpal/AlX/.

O dito formulario, que debera ser cuberto e validado necesariamente polo solicitante na
citada aplicacién informatica, sera o que, unha vez impreso e asinado, se deba presentar
en formato papel nos lugares indicados no punto sexto desta base segunda.

Quedaran automaticamente excluidos os solicitantes que non cubran os campos obri-
gatorios exixidos na aplicacién informatica. Igualmente debera o interesado optar no dito
formulario pola zona de preferencia en que desexe estar incluido, xa que, en caso contra-
rio, a sua solicitude sera rexeitada sen mais tramites.

3. Canda a solicitude deberase achegar necesariamente a documentacion acreditativa
dos requisitos exixidos para o acceso ao corpo de médicos forenses e, en todo caso, orixi-
nal ou copia cotexada da seguinte:

a) Fotocopia do documento nacional de identidade (DNI).

b) Fotocopia do documento acreditativo da titulacion exixida para o ingreso no corpo ou
do xustificante de ter aboadas as taxas para a sua expedicion. No caso de titulacions ob-
tidas no estranxeiro, canda a solicitude debera presentarse o documento orixinal, ou unha
copia cotexada deste, que acredite a sua homologacion.

c) Para acreditar os servizos prestados como médico forense na Administracion de xustiza
ou como médico en institucions sanitarias publicas espafiolas, deberanse achegar os corres-
pondentes certificados de servizos prestados emitidos pola Administracion competente.

d) No caso de persoas con minusvalidez, presentarase un certificado acreditativo do
grao desta, asi como unha certificacion de compatibilidade para o desempefio das funciéns
do corpo de médicos forenses, expedidos polo equipo de valoracién e orientacion corres-
pondente da Comunidade Auténoma galega, ou por calquera outro érgano competente
doutra comunidade.

e) Fotocopia compulsada da documentacién acreditativa dos restantes requisitos, asi
como dos méritos alegados.

4. Teranse en conta unicamente aqueles requisitos e méritos que os interesados fagan

constar expresamente na sua solicitude de incorporacion a bolsa e que estean acreditados
de conformidade co previsto no nimero anterior.

5. O persoal interino do corpo de médicos forenses ao servizo da Administracion de
xustiza da Comunidade Auténoma de Galicia que se encontre prestando servizos durante
0 prazo de presentacion de instancias e que desexe integrarse na bolsa regulada na pre-
sente orde debera presentar a correspondente solicitude. De non o facer, podera continuar
no seu posto de traballo ata o seu cesamento, pero non sera incluido de oficio pola Admi-
nistracion nas novas listas.

Igualmente, as persoas integrantes de bolsas anteriores que non se atopen prestando
servizos e que desexen integrarse na bolsa regulada na presente orde deberan presentar
a correspondente solicitude. En caso contrario non seran incluidas na nova bolsa de oficio
pola Administracion.

6. As solicitudes, unha vez validadas e impresas e coa documentacion correspondente,
deberan necesariamente presentarse en formato papel asinadas polo interesado en cal-
quera dos seguintes lugares:

— Rexistro Unico do Edificio Administrativo da Xunta de Galicia de San Caetano en San-
tiago de Compostela (A Coruna).

— Calquera outro érgano ou rexistro oficial da Xunta de Galicia, da Administracion xeral
do Estado ou das entidades que integran a Administracién local, sempre que neste ultimo
caso se subscribise o oportuno convenio.

— Polos restantes medios previstos no artigo 38.4 da Lei 30/1992, do 26 de novembro,
de réxime xuridico das administraciéns publicas e do procedemento administrativo comun.
As que se presenten nas oficinas de Correos enviaranse por correo certificado, para o cal
se presentaran nas ditas oficinas en sobre aberto co obxecto de seren datadas e seladas
polo persoal de Correos antes de seren remitidas; sen o cumprimento destes requisitos, as
ditas solicitudes seran rexeitadas.

Non se admitiran as solicitudes enviadas por fax ou correo electronico.

A data que conste no selo de rexistro de entrada ou do certificado da oficina de Correos
debe encontrarse dentro do prazo de presentacién de solicitudes. No caso de que a citada
data se atope fora do prazo de presentacion de solicitudes, ou non conste na instancia
remitida o selo do certificado da oficina de Correos, considerarase como presentada féra
de prazo e non sera admitida.

Terceira. Valoracion de méritos e ordenacion dos interesados na bolsa de interinos
1. Constituirase a bolsa de persoal interino do corpo de médicos forenses atendendo a
puntuacion outorgada aos solicitantes admitidos segundo o criterio de valoracion de méri-

tos que a seguir se especifica, referidos a data de publicacién desta orde no Diario Oficial

de Galicia:
I. Tempo de servizos prestados.

A puntuacion maxima posible para cada aspirante polo conxunto dos méritos previstos
nesta epigrafe sera de 32 puntos, en funcion de:

a) Servizos como médico forense na Administracion de xustiza: 2 puntos por cada ano
completo de servizos. Os periodos inferiores ao ano computaranse proporcionalmente a

razon de 0,0055 por dia, establecéndose os meses como de trinta (30) dias.

b) Servizos como médico en institucions sanitarias publicas espafiolas: 1 punto por cada
ano completo de servizos. Os periodos inferiores ao ano computaranse proporcionalmente

a razon de 0,0027 por dia, establecéndose os meses como de trinta (30) dias.
Il. Probas de acceso superadas.
A puntuacion maxima posible por esta epigrafe sera de 30 puntos, en funcién de:

a) Pola superacion de exercicios do ultimo proceso selectivo concluso para o corpo de
médicos forenses: 15 puntos por exercicio superado.

b) Pola superacion de exercicios do penultimo proceso selectivo concluso para o corpo

de médicos forenses: 10 puntos por exercicio superado.
[ll. Formacién académica.
A puntuacion maxima posible por esta epigrafe sera de 20 puntos, en funcion de:

a) Especialidade en medicina legal e forense: 10 puntos.

b) Especialidade en psiquiatria, traumatoloxia, anatomia patoléxica, medicina do traba-
llo, radioloxia, medicina interna e medicina familiar e comunitaria, asi como o doutoramento
en medicina: 8 puntos por especialidade ou doutoramento.

c) Outras especialidades: 2 puntos por especialidade.
IV. Formacién especifica.

Pola asistencia a cursos de formacién nos cales se impartisen materias relacionadas
coa actividade de médico forense e fosen convocados e organizados pola universidade,
institutos ou escolas oficiais, colexios oficiais de médicos, Centro de Estudos Xuridicos do
Ministerio de Xustiza, Direccion Xeral de Xustiza ou Escola Galega de Administracién Pu-
blica, asi como por outros organismos cando fosen homologados por unha Administracion
publica: 0,01 puntos por cada hora, ata un maximo de 6 puntos.

Non seran valorados de conformidade co disposto nesta epigrafe aqueles cursos que
poidan ser valorados segundo o disposto en calquera outra epigrafe deste artigo.

V. Cofiecementos de lingua galega.

A acreditacién de cofiecementos da lingua galega mediante os certificados de aptitude
emitidos pola Secretaria Xeral de Politica Linguistica da Xunta de Galicia e pola Direccion
Xeral de Xustiza, ou certificados ou diplomas equiparados segundo a normativa vixente,
valorarase exclusivamente, segundo o maximo nivel alcanzado, conforme un dos seguin-
tes apartados:

Certificado Celga 4 ou equivalente: 1 punto.

Curso de linguaxe xuridica de nivel medio: 3 puntos.

Curso de linguaxe xuridica superior: 5 puntos.

VI. Formacion informatica.

Pola asistencia a cursos de formacion informatica (sistemas operativos, tratamento de
textos, tratamento de imaxes, folla de calculo, bases de datos, internet e correo electroni-
€0), asi como a cursos de fotografia e métodos de reproducién, convocados e organizados

pola universidade, institutos ou escolas oficiais, Centro de Estudos Xuridicos do Ministerio
de Xustiza, Direccion Xeral de Xustiza ou Escola Galega de Administracion Publica, asi
como os convocados polas organizacions sindicais cando fosen homologados por unha
Administracién publica: 0,01 puntos por cada hora, ata un maximo de 4 puntos.

VII. Idiomas.

A acreditacion de cofiecementos de linguas estranxeiras mediante certificados expe-
didos por centros oficiais no marco europeo de referencia, 1 punto por certificado, ata un
maximo de 3 puntos.

Cuarta. Formacién das listas e aprobacion da bolsa

1. As listas, tanto provisionais coma definitivas, publicaranse na paxina web da Vice-
presidencia e Conselleria de Presidencia, Administracions Publicas e Xustiza e mais na
intranet de Xustiza.

O anuncio de exposicion destas listas provisionais e definitivas publicarase no Diario
Oficial de Galicia.

2. Os interesados teran dez (10) dias habiles desde o dia seguinte ao da publicacién do
anuncio de exposicion das listas provisorias de admitidos e excluidos no Diario Oficial de
Galicia para formularen reclamacions ou emendar os defectos que padeza a sua solicitude,
de ser o caso. Nas citadas listas figurara, asi mesmo, a causa de exclusion.

Cando remate o prazo previsto no paragrafo anterior, a Direccidén Xeral de Xustiza apro-
bara a lista definitiva de admitidos e excluidos, na cal figurara a baremacion provisional
dos méritos dos aspirantes admitidos, que se publicara na forma establecida no numero 1

desta base cuarta.

3. Os interesados teran dez (10) dias habiles desde o dia seguinte ao da publicacién do
anuncio de exposicion das citadas listas en que figure a baremacion provisional de méritos
dos aspirantes admitidos no Diario Oficial de Galicia para formularen as alegacions que

coiden pertinentes en relacion coa dita baremacion provisional.

Cando remate o prazo previsto no paragrafo anterior, a Direccion Xeral de Xustiza apro-
bara a lista definitiva da bolsa de interinos, ordenados por puntuacion, que se publicara na
forma establecida no numero 1 desta base cuarta.

4. As listas definitivas da bolsa de interinos citadas no numero anterior entraran en vigor
o dia seguinte ao da publicaciéon do anuncio da sua exposicion no Diario Oficial de Galicia
e substituiran as listas vixentes, que quedaran anuladas nesa mesma data, sen que isto
supofia ningun dereito para os integrantes delas. Porén, aquelas persoas que a entrada en
vigor da nova bolsa se encontren prestando servizos como funcionarios interinos seguiran
desempefando o posto de traballo ata que proceda o seu cesamento.

CAPITULO III
Réxime xeral de convocatorias

Artigo 4. Vixencia e novas convocatorias

1. Abolsa de persoal interino do corpo de médicos forenses definitivamente constituida
tera unha vixencia de tres anos, prorrogables por un ano mais, sen prexuizo de que poida
ter unha vixencia menor, segundo o sinalado a seguir.

2. A Direccion Xeral de Xustiza, tras consulta a Comision Paritaria de Interinos, podera
proceder a convocatoria de nova bolsa de persoal interino, conforme o disposto nesta orde,
no prazo dun ano contado desde a publicacion da proposta definitiva da bolsa resultante
da presente ou sucesivas convocatorias, e en calquera momento sempre que se produzan
circunstancias excepcionais ou modificacions lexislativas que asi o aconsellen.

CAPITULO IV
Xestion da bolsa de interinos

Artigo 5. Organo competente

A Direccion Xeral de Xustiza levara a cabo a xestion da bolsa de persoal interino do
corpo de médicos forenses.

Artigo 6. Procedemento de solicitude de nomeamento de funcionarios interinos

A solicitude debe ser formulada pola persoa titular da direccion ou subdireccién do Imel-
ga a través da OPAX (http://opax.xunta.es), seleccionando a opcion que corresponda e

gravandoa, tras cubrir todas as suas partes (en caso contrario, a solicitude sera rexeitada
sen mais tramites). Unha vez gravada a solicitude, pasara automaticamente a estar dis-
pofiible na bandexa de entrada da correspondente xefatura territorial, que a rexistrara e
dara continuidade ao tramite. O estado de tramitacion de todas as peticions desde a sua
gravacion estara dispoiible para o 6rgano solicitante na parte de consulta de solicitudes da
persoa titular da direccién ou subdireccion do Imelga na OPAX.

Artigo 7. Seleccion, chamamento e toma de posesion de funcionarios interinos

1. O proceso de seleccion e chamamento de candidatos, asi como da aceptacion por
estes das prazas ofertadas, sera telematico. Este proceso dividese en tres fases:

a) Anuncio da oferta de prazas e chamamento de candidatos. Cada mércores —ou, de
non poder ser, o dia seguinte habil-, ata as 14.00 horas, os departamentos territoriais com-
petentes para o chamamento publicaran a relacién de prazas ofertadas, ordenadas por
orde cronoloxica de presentacion. Esta relacién incluira as prazas que, aceptadas para a
dotacion con interino, fosen solicitadas ata as 9.00 horas do dia habil anterior, e expresara
o motivo da cobertura. Asi mesmo, publicarase a relacion de persoas preseleccionadas
para cubrir aquelas segundo a orde de prelacién que resulta do artigo 3 desta orde, cunha
ratio de duas persoas por cada praza ofertada.

Se 0 chamamento corresponde a unha persoa que esta traballando como médico foren-
se interino na Administracion de xustiza da Comunidade Autbnoma de Galicia, correra a
vez e conservara o mesmo posto na bolsa.

A ratio de duas persoas s6 se respectaria no caso de que haxa polo menos un candi-
dato da zona de preferencia correspondente para cada unha das prazas ofertadas. Nos
demais casos, e para garantir a cobertura das prazas, o sistema informatico seleccionara
as seguintes persoas disponibles dentro da bolsa de acordo coa sua posicién, ata chegar
a primeira que asegure o chamamento. De non haber ningin candidato da zona de prefe-
rencia da praza ofertada, atenderase ao fixado no punto 3 da disposicion adicional primeira
desta orde, ata que se regularice a situacion.

A publicacion realizarase a través do portal de servizos web OPAX, accesible desde a

paxina web da conselleria competente en materia de xustiza na forma prevista no punto 2
deste artigo.

b) Aceptacion de prazas ofertadas. As persoas incluidas na relacion de preselecciona-
das disporan dun prazo, que ird desde a publicacién ata as 14.00 horas do dia seguinte
habil, para cumpriren coa obriga de comunicar a aceptacion de prazas (establecendo entre
elas a orde de preferencia no caso de aceptaren varias) ou para manifestar expresamente
0 seu rexeitamento da oferta. A comunicacion de cada participante debera conter, como
minimo, todas as prazas que sexan da sua zona de preferencia. A aceptacion sera obriga-
toria para a zona de preferencia e soamente sera posible modificar a orde de preferencia
na eleccion. Se non comunica a sua participacion, ainda que as prazas fosen cubertas
polos outros participantes, entenderase que rexeita a oferta e, por tanto, sera excluido da
bolsa. Esta comunicacion realizarase a través do portal de servizos web OPAX, accesible
desde a paxina web da conselleria competente en materia de xustiza na forma prevista no
punto 2 deste artigo. Se non se efectia a comunicacién da aceptacion antes de que venza
o dito prazo, considerarase que a persoa preseleccionada non acepta ningunha das prazas
ofertadas.

c) Publicacién das persoas seleccionadas. Cada luns —ou, no seu defecto, o dia se-
guinte habil-, ata as 14.00 horas, os departamentos territoriais competentes publicaran,
na forma prevista no punto 2 deste artigo, a relacion de prazas aceptadas e as persoas
seleccionadas.

2. Para o desenvolvemento do proceso previsto no punto anterior, tanto as publicacions que
realicen os departamentos territoriais coma as comunicacions que a eles dirixan as persoas
interesadas realizaranse a través do portal de servizos web OPAX, accesible desde a paxina
web da conselleria competente en materia de xustiza. Para tal fin, a todos os compofientes da
bolsa de interinos facilitaraselles, de non o teren xa, un usuario de acceso. Os cédigos de iden-
tificacion da conta de usuario e do contrasinal seran de uso persoal e intransferible.

Os usuarios poderan obter da aplicacién informatica confirmacion da realizacion dos
tramites.

En caso de avaria do sistema poderan enviar as suas solicitudes por fax, asi como pre-
sentalas no rexistro do departamento territorial.

Segundo o permita o desenvolvemento da tecnoloxia que soporta este proceso, a Di-

reccion Xeral de Xustiza podera aprobar o establecemento doutros mecanismos de acceso
electrénico e telecomunicacion.

3. As xefaturas territoriais da conselleria competente en materia de xustiza notificaran a
exclusion da bolsa de interinos as persoas que a través do dito proceso fosen chamadas
para aceptar todas as prazas da sua zona e non as aceptaran expresamente. As prazas
non cubertas seran incluidas na seguinte oferta de prazas.

4. Desde a publicacién das persoas seleccionadas, estas disporan dun prazo maximo
de tres dias habiles para tomaren posesion ante a xefatura territorial competente, e nese
momento presentaran, como requisito inescusable, os documentos que se relacionan a
seguir, agas causa de forza maior apreciada, de ser o caso, pola Administracion, e tendo
en conta que a falta de presentacion supén a renuncia ao nomeamento e a exclusion au-
tomatica da bolsa:

a) Declaracién responsable ou documento xustificativo de que non foron condenadas
por delito doloso a penas privativas de liberdade maiores de tres anos, a non ser que se
obtivese a cancelacién dos antecedentes penais ou a rehabilitacion.

b) Declaracién responsable ou documento xustificativo de que non foron separadas
mediante expediente disciplinario do servizo de calquera Administracion publica e de non
estaren inhabilitadas para o desempefio das funciéns publicas, salvo que fosen debida-
mente rehabilitadas.

c) Declaracién de non se acharen incursas en causa de incompatibilidade para o exer-
cicio da funcién publica na Administracion de xustiza.

d) Certificado médico recente que acredite que non padecen defecto fisico ou enfermi-
dade psiquica ou fisica que as incapacite para o desempefio do cargo.

e) Aquelas persoas que tefian a condicion legal de discapacitadas con grao igual ou su-
perior ao 33 por 100 deberan presentar certificacién do equipo de valoracion e orientacion
correspondente da Comunidade Autdbnoma galega, ou de calquera outro érgano compe-
tente doutra comunidade, que acredite a sua capacidade funcional para desempefiar as
tarefas propias do corpo cuxas funcions van desempenar.

f) Documento acreditativo da titulacién exixida para o ingreso no corpo. Esta documen-

tacion debera presentarse unicamente no primeiro nomeamento que se realice como fun-
cionario interino.

5. Nos supostos en que a necesidade de cobertura dun posto non sexa previsible coa
anticipacion suficiente, ou cando polas circunstancias concorrentes no proceso de chama-
mentos debidamente acreditadas sexa necesaria a sua cobertura de forma urxente para
evitar graves prexuizos no funcionamento e/ou prestacion do servizo publico, o chamamen-
to poderase realizar telefonicamente desde o momento en que se produza a necesidade.

O chamamento seguira a orde da bolsa e efectuarase nos mesmos termos ca os cha-
mamentos ordinarios, sendo o prazo para tomar posesion nestes nomeamentos urxentes
de 24 horas desde a comunicacion telefénica co interesado.

Na seguinte publicacién das adxudicacions dos ultimos chamamentos ordinarios reali-
zados na provincia figuraran tamén os chamamentos urxentes efectuados.

Artigo 8. Cesamento

1. Os nomeamentos que se efectien ao abeiro da presente orde teran caracter tem-
poral, e a relacidén de servizos extinguirase cando desapareza a urxencia ou necesidade
que determinou a cobertura do posto, cando se reincorpore de forma efectiva o funcionario
titular con dereito a reserva do posto de traballo que estea a ser cuberto en réxime de inte-
rinidade e, en todo caso, cando o posto de traballo sexa cuberto de forma efectiva por un
funcionario de carreira por calquera dos sistemas legalmente establecidos.

2. Nos supostos de cesamento de interino previstos no niumero anterior, de existir outro
posto desocupado no mesmo centro de destino poderase, sempre que este sexa suscep-
tible de cobertura e as dispofiibilidades orzamentarias asi o permitan, autorizar a continui-
dade do dito interino.

3. Tamén constituiran causas de cesamento as seguintes:

a) Falsidade nalgun dos requisitos exixidos ou circunstancias alegadas para a sua in-
clusién na bolsa.

b) Sancioén por falta grave ou moi grave imposta por via disciplinaria, de acordo co pre-
visto na Lei organica do poder xudicial e no Regulamento xeral de réxime disciplinario do
persoal ao servizo da Administracion de xustiza, aprobado polo Real decreto 796/2005, do
1 de xullo.

c) O cumprimento da idade forzosa de xubilacién, excepto que se acordase a prolonga-
cién de permanencia no servizo activo.

d) A declaracion de incapacidade permanente total ou absoluta ou grande invalidez.

e) A renuncia do interesado.

f) A falta de reincorporacion do funcionario interino, unha vez esgotada a duraciéon maxi-
ma da situacién de incapacidade temporal ou cando se emitise informe do servizo de ins-

peccion competente en que se acorde a sua incorporacion.

g) Expiraciéon do prazo, ou cando desaparezan as razons de necesidade ou urxencia
polas que foi nomeado.

h) A falta evidente de capacidade que lle impida cumprir coas funciéns asignadas e
manifestada nun rendemento insuficiente, sempre e cando non comporte inhibicién, nos
termos establecidos no artigo 10 da presente orde.

i) Supresiéon da praza desempenada.

O cesamento do funcionario interino polas causas indicadas nas alineas a), b), c), d),
e), f) e h) supora, asi mesmo, a sua exclusién definitiva da bolsa de seleccion de persoal
interino.

4. Cando se produza o cesamento dun funcionario interino sera colocado ao final da bol-
sa, agas cando non alcanzase un ano de servizo entre todos os destinos servidos durante
os ultimos nomeamentos que nunca fosen computados para estes efectos. Os servizos
prestados refirense a nomeamentos xerados para 0 mesmo corpo en que cesan, ainda que
estes sexan consecuencia dunha bolsa anterior.

Artigo 9. Causas de exclusion da bolsa de seleccion de interinos

1. Seran causas de exclusién as indicadas no artigo 8.3 desta orde.

2. Asi mesmo, cando a persoa a quen corresponde o chamamento para un posto con-
creto coincidente coa zona de preferencia non acepte o seu nomeamento, non presente

XN XUNTA
+ +
+X+ DE GALICIA ISSN1130-9229  Deposito legal C.494-1998  http://www.xunta.es/diario-oficial-galicia




@
X
©
c
<
©
I
S,
R
c
o
5
<
(%]
I
@
0'>
[]
X
2
©
©
N
o
©
0
©
c
s
3
&
O]
o]
Q
L
>
O

DOG Diario Oficial de Galicia

+ + +
+ + +

DOG NUum. 193 Xoves, 9 de outubro de 2014 Pax. 43779

en prazo a documentacion prevista nesta orde ou non se presente para tomar posesion,
entenderase que renuncia ao nomeamento e quedara excluida da bolsa.

Igualmente seran excluidas da bolsa as persoas preseleccionadas que non cumpran
coa obriga de comunicar a sua participacion na oferta de prazas da sua zona de preferen-
cia, ainda que as prazas ofertadas sexan cubertas polos outros preseleccionados, xa que
neste caso se entendera que rexeita 0 chamamento.

3. Non obstante, non procedera a exclusion da bolsa cando a persoa seleccionada de-
mostre e pofia en coflecemento da correspondente xefatura territorial, de conformidade co
previsto no punto 4 deste artigo, as seguintes situacions:

a) Incapacidade temporal, mediante parte de baixa médica expedido por un facultativo
da Seguridade Social que acredite a situacién de incapacidade o dia que se produce o
chamamento.

b) Maternidade, se a renuncia se produce entre o quinto mes de embarazo e a décimo
oitava semana posterior ao parto.

c) Coidado de fillos menores de tres anos de idade ou dun familiar ata o segundo grao
de consanguinidade ou afinidade que por razéns de idade, enfermidade ou accidente non
se poida valer por si mesmo e non desempefie actividade retribuida, sempre que se acre-
dite a convivencia cos ditos fillos ou familiar.

d) Adopcion ou acollemento, se a renuncia se produce dentro das dezaseis semanas
seguintes a chegada do adoptado ou acollido ao novo fogar. Este prazo ampliarase en
duas semanas mais no suposto de discapacidade do adoptado ou acollido, e por cada un

no caso de adopciéns ou acollementos multiples.

Nos supostos de adopcion internacional, se for necesario o desprazamento previo ao
pais de orixe do adoptado ou acollido, este prazo poderase arrequentar ata tres meses.

e) Incoacion de dilixencias xudiciais nos casos de violencia sobre a muller.

f) Actividade profesional no sector publico ou privado. Neste suposto o dereito a suspen-
sion do chamamento prevista no numero seguinte s6 se podera exercer por unha unica vez.

XN XUNTA
+ +
+X+ DE GALICIA ISSN1130-9229  Deposito legal C.494-1998  http://www.xunta.es/diario-oficial-galicia




@
X
©
c
<
©
I
S,
R
c
o
5
<
(%]
I
@
0'>
[]
X
2
©
©
N
o
©
0
©
c
s
3
&
O]
o]
Q
L
>
O

DOG Diario Oficial de Galicia

+ + +
+ + +

DOG NUum. 193 Xoves, 9 de outubro de 2014 Pax. 43780

4. En todos os supostos relacionados no punto anterior, agas no caso previsto na alinea
a), para evitar a exclusién da bolsa, o interesado debera ter solicitada e autorizada a sus-
pensidon de chamamentos con anterioridade a que estes se produzan, para o que debera
presentar na xefatura territorial correspondente a documentacién acreditativa necesaria.

Os efectos da suspension produciranse desde o décimo dia natural seguinte ao da pre-
sentacion da correspondente solicitude no rexistro da xefatura territorial correspondente.

Unha vez finalizada a causa xustificativa da suspension de chamamentos, o interesado
comunicarao a xefatura territorial no prazo maximo de quince dias (15) habiles contados
desde a referida finalizacién, para a sua reincorporacion ao seu posto na bolsa. O incum-

primento desta obriga implicara a exclusion da bolsa.

5. Seran excluidos da bolsa os integrantes que o soliciten. Asi mesmo, e quitado que
concorra causa xustificada alegada que sexa acollida pola correspondente comision, en
calquera momento durante a vixencia daquela, os que deixen de reunir as condicions pre-
vistas nesta orde, asi como os que soliciten o cesamento voluntario no posto onde estean
traballando, salvo que o dito cesamento sexa para desempenar actividade profesional no
sector publico ou privado, suposto este no cal, por unha Unica vez durante a vixencia da
bolsa, a solicitude de cesamento non implicara a exclusién da bolsa sendn a suspension de
chamamentos, sendo de aplicacién as previsions establecidas no niumero anterior respecto

da obriga de comunicacion da finalizacién da dita causa de suspension.
Artigo 10. Cesamento por falta de capacidade

1. A persoa titular da direccién ou subdireccién do Imelga podera propor a Direccion Xe-
ral de Xustiza, a través da xefatura territorial correspondente, o cesamento do funcionario
interino por falta de capacidade ou rendemento.

2. A proposta de cesamento sera motivada e notificaralla a persoa titular da direccion
ou subdireccion do Imelga ao interesado para que nun prazo de dez (10) dias habiles pre-
sente as alegacions que considere oportunas, pofiéndose a sua disposicion, a peticion do
interesado, a documentacion durante o mesmo prazo. Neste prazo o interesado podera
achegar a documentacién que considere oportuna e propor proba sobre as circunstancias
que motivan a proposta.

3. A xefatura territorial correspondente incoara o expediente, e na mesma resolucion
acordara dar traslado da proposta de cesamento e das alegacions recibidas as organi-
zacions sindicais presentes na Mesa Sectorial de Negociacion do Persoal ao Servizo da
Administracion de Xustiza de Galicia, as cales no prazo de dez (10) dias naturais poderan
efectuar por escrito as consideracions e propor as probas que coiden procedentes. A xefa-
tura territorial correspondente, unha vez practicadas as probas consideradas pertinentes,

enviara o informe concernente, con todo o expediente, a Direccion Xeral de Xustiza.

4. Logo de proposta da subdireccion xeral competente en materia de recursos humanos,

a persoa titular da direccion xeral resolvera nun prazo de dez (10) dias habiles.

5. A duracion do procedemento establecido neste artigo non pode exceder os seis me-
ses contados desde a sua data de iniciacion. Transcorrido o dito prazo sen que se ditase

resolucion expresa, producirase a sua caducidade.

6. A resolucion de cesamento por falta de capacidade ou rendemento levara consigo o

cesamento do funcionario interino no posto que ocupe e a exclusion da bolsa de interinos.

7. O cesamento do funcionario interino por finalizar as causas que motivaron o seu no-
meamento non impedira a continuacién do procedemento no caso de que sexa nhomeado

de novo e non concluise o prazo de seis meses desde a data de iniciacién do expediente.

8. En ningun caso se procedera a apertura do expediente regulado neste artigo cando
dos feitos informados derive responsabilidade disciplinaria do funcionario. Neste caso pro-
cederase a apertura do correspondente expediente de acordo co procedemento estable-
cido no Real decreto 796/2005, do 1 de xullo, polo que se aproba o Regulamento xeral de

réxime disciplinario do persoal ao servizo da Administracion de xustiza.
Artigo 11. Periodo de practicas

1. Os aspirantes da bolsa que non tefian completados, ao menos, seis meses de servi-
zos efectivos no respectivo corpo durante os cinco anos inmediatamente anteriores a data
de publicacién da convocatoria da bolsa e que sexan nomeados teran a consideracion de

interinos en practicas.

2. O periodo de practicas tera unha duracion de seis meses desde o nomeamento, com-
putandose o dito periodo de forma continuada ou en periodos acumulables. Durante este
periodo de practicas teran os mesmos dereitos retributivos ca o resto dos interinos.

3. Finalizado o periodo de practicas, a persoa titular da direccién ou subdireccion do
Imelga, nas suas funcions de colaboracion coa Direccidon Xeral de Xustiza, emitira un infor-
me sobre o rendemento do interino. O informe favorable implicara a superacion do periodo
de practicas e o aspirante quedara integrado con caracter definitivo na bolsa e, no caso de
que continue prestando servizos, producirase a renovacion automatica do seu nomeamen-
to como funcionario interino.

4. No momento en que se formalice un novo nomeamento sen ter transcorrido o periodo
maximo de seis meses, a correspondente xefatura territorial procedera a comunicar a per-
soa titular da direccion ou subdireccion do Imelga a existencia do dito periodo de practicas,
coa extension e alcance destas.

5. En caso de que o informe da persoa titular da direccion ou subdireccién do Imelga
sexa desfavorable, a xefatura territorial iniciara o correspondente expediente contraditorio,
no cal se poderan solicitar outros informes e o aspirante a interino afectado podera pre-
sentar as alegacions e propor as probas que ao seu dereito convefan no prazo de cinco
dias habiles desde que se lle notificou o inicio do expediente. Se a xefatura territorial esta
conforme co informe da persoa titular da direccién ou subdireccién do Imelga, resolvera a
non superacién do periodo de practicas, co conseguinte cesamento no posto e a exclusion
definitiva da bolsa. Para estes efectos seguiranse os tramites previstos no artigo 10 desta
orde.

Artigo 12. Participacion, informacién e seguimento

1. Os sindicatos presentes na Mesa Sectorial de Negociacion do Persoal ao Servizo
da Administracion de Xustiza en Galicia participaran en todo o proceso de elaboracion e
seleccion dos integrantes da bolsa de interinos a través dunha comisién paritaria integrada
por un representante de cada sindicato e da Direccion Xeral de Xustiza, que velara pola
sua aplicacién e desenvolvemento.

2. En cada xefatura territorial constituirase unha comisién de seleccion dos integrantes
da bolsa, que se debera reunir tan sequera unha vez ao mes para analizar as peticidns

e levar o control da correspondente bolsa. Estas comisidns estaran compostas por un re-
presentante da xefatura territorial € por un representante de cada un dos sindicatos que
conformen a Mesa Sectorial de Xustiza.

3. A Comision Paritaria de Interinos sera a encargada da vixilancia, control e seguimen-
to da correcta aplicacién do contido na presente orde. Asi mesmo, resolvera as cuestions
interpretativas que poidan xurdir, coa finalidade de aplicar criterios homoxéneos e evitar
posibles contradiciéns.

4. As xuntas de persoal, como 6rganos colexiados, poderan solicitar a informacion que
consideren necesaria sobre os criterios seguidos nos expedientes de proposta e nomea-
mento de funcionarios interinos, asi como ter acceso informatico a bolsa ou, no caso de

non poder ser asi, obter as copias correspondentes.

5. Nas comisions a que se refire o presente artigo procurarase alcanzar unha presenza
equilibrada de homes e mulleres.

Disposicion adicional Unica. Zonas de preferencia

1. Establécense as seguintes zonas de preferencia, as cales deben optar os solicitan-
tes sinalando unha delas na sua solicitude, xa que en caso contrario a dita solicitude sera
rexeitada sen mais tramites:

Zona 1: A Coruna.

Zona 2: Lugo.

Zona 3: Ourense.

Zona 4: Pontevedra.

2. En todo caso, a Comision Paritaria de Interinos, atendendo as necesidades do ser-
vizo, a efectividade da bolsa ou ao numero de solicitudes, podera establecer que na bolsa
unica de ambito autondmico queden integrados obrigatoriamente todos os solicitantes, non

sendo de aplicacion, para este caso, as previsions establecidas nesta orde relativas a zona
de preferencia.

3. De non existiren ou de se esgotaren os integrantes dunha zona concreta de preferen-
cia, os candidatos pertencentes as restantes zonas de preferencia estaran obrigados, coas
consecuencias que se sinalan na presente orde, a aceptar o chamamento que se produza.

Disposicion transitoria unica. Réxime de nomeamento de interinos

Mentres non sexa aprobada e publicada a bolsa de seleccién de funcionarios interinos
definitiva con suxeicion as normas contidas nesta orde, seguiranse nomeando funcionarios
interinos para postos do corpo de médicos forenses consonte a normativa e convocatoria
anterior.

Disposicion derrogatoria unica. Derrogacion normativa

Queda derrogada a Orde do 10 de maio de 2006 sobre seleccion e nomeamento de
médicos forenses interinos (Diario Oficial de Galicia num. 100, do 26 de maio).

Disposicion derradeira primeira. Normativa supletoria

Para o non previsto nesta orde aplicarase supletoriamente, cando asi sexa posible, o
disposto na Orde da Vicepresidencia e Conselleria de Presidencia, Administraciéns Publi-
cas e Xustiza, do 28 de novembro de 2013, pola que se regula a seleccion e nomeamento
de interinos para cubrir postos de funcionarios nos corpos xerais ao servizo da Administra-
cion de xustiza en Galicia (Diario Oficial de Galicia num. 234, do 9 de decembro).

Disposicion derradeira segunda. Entrada en vigor

A presente orde entrara en vigor o dia seguinte ao da sua publicacion no Diario Oficial
de Galicia.

Santiago de Compostela, 29 de setembro de 2014
Alfonso Rueda Valenzuela

Vicepresidente e conselleiro de Presidencia,
Administraciéns Publicas e Xustiza

